RITUS

Accipiendi Religiosum ad habitum

et emittendi Professionem

Iuxta Institutum Clericorum Regularium

Congregationis Somaschae seu Sancti Maioli

PAPIAE

Ante omnia  Praelatus qui est accepturus Religiosum ad habitum seu professionem, si hoc agendum erit inter Myssarum solemnia, peracto Offertorio, deponit planeta et accipit pluviale, et si adsit opportunitas temporis, habeat proprio loco sermonem. Inde surgens genuflexus ante altare incipiat himnum Veni Creator quem chorus totum usque ad finem prosequitur; completo, surgens et stans sine bireto dicit
V. Adiutorium nostrum in nomine Domini

R. Qui fecit coelum et terram

V. Domine exaudi orationem meam

R. Et clamor meus ad te veniat

V. Dominus vobiscum

R. Et cum spiritu tuo

Oremus

Deus indulgentiae Pater qui severitatem tuae districtionis temperans indulsisti ne filius portet iniquitatem patris et qui pia dispensatione etiam malis bene uteris et tuae dignationis gratiam per eos frequenter operaris quesumus clementiam tuam ut huic famulo tuo N. non obsistat quod habitum Religionis per nos tanta et tali re indignos accipit , sed ministerium quod per nos exterius  adhibetur interius per donum Spiritus Sancti exequaris. Per Christum Dominum nostrum.
Deus qui per coaeternum filium tuum cuncta creasti quique mundum peccatis inveteratum per mysterium sanctae Incarnationis  eius renovare dignatus es te supplices exoramus ut eius Domini nostri gratia super hunc famulum tuum N. abrenunciationem saeculi profitentem clementer respicere digneris per quam in Spiritu suae mentis renovatus veterem hominem cum actibus suis exuere et novum qui secundum Deum creatus est induere mereatur. Per eundem.
Domine Jesu Christe qui es via sine qua nemo venit ad Patrem, qaesumus clementiam tuam  ut hunc famulum tuum N. a carnalibus desiderijs abstractum per iter disciplinae regularis deducas et qui peccatores vocare dignatus es dicens: Venite ad me omnes qui laboratis et onerati estis et ego reficiam vos, praesta ut haec vox imitationis tuae in eo convalescat, quatenus peccatorum onera deponens et quam dulcis es gustans tua refectione  sustentari mereatur, et sicut attestari de tuis ovibus dignatus es, agnosce eam inter tuas oves ut ipse te agnoscat et alienum non sequatur, sed te, neque audiat vocem alienorum sed tuam qua dicis: Qui mihi ministrat me sequatur. Qui vivis et regnas Deus.
Sancte Spiritus qui te Deum  ac Dominum  mortalibus revelare dignatus es, postulamus immensae tuae pietatis gratiam ut sicut ubi vis spiras, sic et huic famulo tuo N. effectum devotionis indulgeas et quoniam  tua sapientia est conditus tua quoque providentia gubernetur, quae iuxta tibi consuetam gratiam motio tua de omnibus doceat et per intercessionem Beatissimi Augustini quem principium huius Sanctae Institutionis et legislatorem suscepimus nec non aliorum Sanctorum ad quorum nomina petitionem facit eum a vanitate saeculi veraciter converte, et sicut es omnium peccatorum remissio ita deprimentis impietatis obligationem  in eo dissolve et ad observantiam huius Sancti Instituti fac eum ita  certatim fervere ut in tribulationibus et angustijs tua indeficienti consolatione valeat respirare ut iuste et pie per veram humilitatem atque obedientiam in fraterna charitate fundatus te donante felici perseverantia compleat, quod ipse praestare digneris. Qui cum Deo Patre Unigenitoque Filio eius Domino nostro Jesu Christo vivis et gloriaris Deus  per infinita saecula saeculorum. Amen.
Deinde versus ad altare benedicit vestes dicens:

V. Dominus vobiscum. R. Et cum Spiritu tuo.

Domine Jesu Christe qui tegimen nostrae mortalitatis induere dignatus es postulamus immensam tuae largitatis abundantiam in hoc genus indumentorum affluere quod sancti Patres ad innocentiae  vel humilitatis indicium abrenunciantibus saeculo ferre sanxerunt et sic  bene + dicere digneris ut hic famulus tuus N.  qui eo usus fuerit te induere mereatur. Qui vivi set regnas  Deus per omnia saecula saeculorum. Amen.

Si clericus  est professurus tantum poterit benedicere Cingulum laneum dicendo:
Domine Jesu Christe qui dixisti Apostolis tuis: sint lumbi vestri praecincti, infunde benedictionem tuam super huiusmodi cinguli genus ut hic famulus tuus illo praecinctus te velocius sequatur et expeditius nec ultra ad mundi et carnis dissolutiones in posterum redeat, sed potius te sequatur donec tecum cum Paulo sit crucifixus. Qui vivis et regnas cum Deo Patre et Spiritu Sancto in saecula saeculorum. Amen.

Postmodum aspergit vestem et cingulum et sedendo cum bireto exuat electum si accipiatur ad habitum tantum, dicens:

Exuat te dominus veterem hominem cum actibus suis.

Mox induat habitum regularem dicens:

Induat te dominus novum hominem qui secundum Deum  creatus est in iustitia et veritate sanctitatis.

Deinde praebeat illi cingulum  coriaceum dicens:
Praecingat te dominus zona iustitiae et cingulo castitatis te circumcingat quo hilaris et securus lumbos praecinctus in eius sancto servitio perseverare  valeas sancteque  Religionis  perfectionem possis  ipso auxiliante consequi. In nomine Patris, et Filij et Spiritus Sancti. Amen.

Postea imponat illi pileum quadratum dicens:

Accipe pileum quadratum crucem referentem quo sempre reijcias hostem venientem. In nomine Patris et Filij et Spiritus Sancti + Amen.

Sed si electus est professurus statim benedicto cingulo laneo, ceteris praetermissis, amoto coriaceo praebeat laneum dicens:

Praecingat te Dominus cingulo zonae iustitiae ut ei valeas perpetua castitate servire. In nomine Patris et Filij et Spiritus Sancti + Amen.

Mox deposito bireto surgens dicat:

Deus misericors, Deus clemens, cui bona cuncta placent, sine quo nihil boni inchoatur nihilque boni perficitur, adsint nostris humillimis praecibus tuae pietatis aures, ut hunc famulum tuum N.  cui in tuo sancto nomine Sanctae Religionis habitum imposuimus, a mundi impedimento vel saeculari desiderio defende et concede ut in hoc sancto proposito devotus persistat et remissione peccatorum percepta ad electorum tuorum valeat pervenire consortium. Per dominum nostrum .
Quibus dictis sedens Praelatus cum bireto professurus genuflexus ante ipsum dicat ter clara voce:
Suscipe me domine secundum eloquium tuum et vivam et non confundas me ab expectatione mea.

Choro ter pariter respondente:
Suscepimus Deus  miesericordiam tuam in medio templi tui.
Cui ultimo additur:

Gloria Patri et Filio et Spiritui
Deinde professurus ante Praelatum prosternit se in terra et dicuntur sequentes psalmi videlizet:

Magnus  Dominus, et Miserere mei Deus, Ecce quam bonum et quam iucundum.

Quibus dictis surgens Praelatus dicat.

Pater noster.

V. Et ne nos inducas in tentationem R. Sed libera 

V. Mitte ei domine auxilium de sancto
R. Et de Syon tuere eum

V. Nihil proficiat inimicus in eo.

R. Et filius iniquitatis non apponat nocere ei.

V. Domine exaudi orationem meam.

R. Et clamor.

V. Dominus vobiscum

R. Et cum spiritu tuo
Oremus.

Deus qui non vis mortem peccatorum sed per paenitentiam et emendationem  vitam sempre inquiris, te  suppliciter deprecamur ut huic famulo tuo N.  saecularibus actibus renuncianti large tuae pietatis gratiam infundere digneris, quatenus castris tuis insertus ita tibi militando statum vitae praesentis percurrere valeat ut bravium  aeternae remunerationis te donante recipiat. Per Christum d. ns.
His dictis sedens Praelatus tecto capite et coram  eo genuflexus professurus legendo cartam quam  in manu teneat emittat professionem dicendo:

In nomine Patris et Filij et Spiritus Sancti. In ecclesia.. . Ego...

Qua perlecta ponit cartam super altare inde prosequatur myssa usque ad Communionem in qua et ipse professus communicatur; completa Missa sedens Praelatus cum pluviali et bireto dicat:
Omnes quamvis per gratiam Baptismi fratres simus in Chrysto et unum patrem habeamus in Coelo si eius praeceptis pro ut possumus obsequimur, procul dubio tunc maxime unimur quando orationibus et beneficijs nos invicem copulamus quemadmodum in primitiva Ecclesia Sancti Patres quibus cor unum et anima una erat fuisse leguntur, quorum plures Christi amore accensi possessiones et facultates rerum vendentes congregatis in unum pretijs ad Apostolos ferebant gaudentes; quae Apostoli accipientes tribuebant omnibus pro ut opus erat. Sic iste nihilominus Deo imperante eorum exemplo commotus  Clericorum Regularium Sancti Augustini tituli Sancti Maioli Congregationis Somaschae optat coniungi consortijs. Idcirco  damus ei commune consortium vivendi cum illis quantum a Domino possumus promereri et nostrum est elargiri, quatenus cum electis a remuneratore omnium bonorum valeat praemia repromissa recipere praestante Domino nostro Jesu Chrysto qui cum Patre  et Spiritu Sancto vivit et regnat Deus per omnia saecula saeculorum. Amen.
Quo peracto recipiatur noviter professus a Praelato ad osculum pacis et ab omnibus alijs professis cantando Te Deum laudamus.Postmodum surgens Praelatus capite detecto dicat:
V. Confirma hoc Deus  quod operatus es in nobis

R. A templo sancto tuo quod est in  Hierusalem

Oremus

Actiones nostras  quesumus Domine aspirando preveni et adiuvando prosequere ut cuncta nostra  oratio  a te semper incipiat et per te cepta finiatur. Per Chrystum dominum nostrum. Amen.

Si novitius  tantum accipiatur ad habitum pretermissis quae ad professionem spectant cetera persolvantur.
BENEDICTIO

CORPORALIUM

Quae ex privilegio  fieri potest  ab admodum Rev.do N. P. Praeposito Generali
V. Adiutorium nostrum in nomine Domini;

R. Qui fecit coelum et terram

V. Dominus vobiscum

R. Et cum spiritu tuo

Clementissime Domine cuius inenarrabilis est virtus cuius mysteria arcanis mirabilibus celebrantur tribue quaesumus ut hoc linteamen tuae propitiationis  bene+dictione sanc+tificetur ad consecrandum  super illud corpus et sanguinem Dei et Domini nostri Jesu Chrysti filij tui qui tecum  vivit…Amen

Omnipotens sempiterne deus bene+dicere  sanc+tificare et conse+crare digneris linteamen istud ad tegendum et involvendum corpus et sanguinem Domini nostri Jesu Chrysti filij tui qui tecum vivit..

Omnipotens Deus manibus nostris opem tuae benedictionis infunde ut per nostram benedictionem hoc linteamen sanctificetur ac corporis et sanguinis redemptoris nostri novum sudarium Sancti Spiritus gratia efficiatur. Per..   Amen.
Ultimo aspergatur aqua benedicta.

(Benedizione delle vesti sacerdotali)
Adiutorium nostrum in nomine Domini

Qui fecit coelum et terram

Dominus vobiscum  et cum spiritu tuo

Omnipotens sempiterne Deus qui per  Moysen famulum tuum pontificalia et sacerdotalia seu levitica vestimenta ad explendum in conspectu tuo ministerium  eorum ad honorem  et decorem nominis tui fieri decrevisti adesto propitius invocationibus nostris: et haec indumenta sacerdotalia desuper  irrigante gratia tua ingenti benedictione per nostrum humilitatis servitium purifi+care, bene+dicere et conse+crare digneris ut divinis cultibus et sacris mysterijs apta et benedicta existant: his quoque sacris vestibus Pontifices et sacerdotes seu levitae tui induti ab omnibus impulsionibus seu tentationibus malignorum spirituum muniti et defensi esse mereantur tuisque mysteriis apte et condigne servire et inhaerere atque in his tibi placite et devote perseverare  tribue. Per Chrystum Dominum …
Deus  invictae virtutis triumphator et omnium rerum creator ac sanctificator intende propitius  preces nostras et haec indumenta leviticae, sacerdotalis et pontificalis  gloriae ministris tuis fruenda tuo ore  proprio bene+dicere sancti….
